
VELKOMIN

VINSAMLEGAST HAFIÐ SLÖKKT  
Á FARSÍMUM MEÐAN Á  
TÓNLEIKUM STENDUR 

TÓNLEIKAGESTIR ERU BEÐNIR UM  
AÐ KLAPPA AÐEINS Í LOK TÓNVERKS

TÍMALENGD VERKA:
ELYSIUM 12‘

FIÐLUKONSERT 31‘
SINFÓNÍA 47‘

Upptökur með Sinfóníuhljómsveit Íslands má finna á YouTube
og Spotify-rásum hljómsveitarinnar. Á Spotify má einnig finna

lagalista með allri tónlist starfsársins.

Tónleikunum er útvarpað beint á Rás 1



SHOSTAKOVITSJ 
& PROKOFÍEV  

TÓNLEIKAR Í ELDBORG 13. NÓVEMBER KL. 19:30

SAMY MOUSSA  
Elysium (2021)

DMÍTRÍJ SHOSTAKOVITSJ 
Fiðlukonsert nr. 1 í a-moll op. 77 / 99 (1947-48)
	 Nocturne: Moderato
	 Scherzo: Allegro
	 Passacaglia: Andante-Cadenza
	 Burlesque: Allegro con brio - Presto

HLÉ

SERGEJ PROKOFÍEV 
Sinfónía nr. 6 í Es-dúr op. 111 (1945-47)
	 Allegro moderato
	 Largo
	 Vivace
	

SINFÓNÍUHLJÓMSVEIT ÍSLANDS

OSMO VÄNSKÄ 
H L J Ó M S V E I TA R STJ Ó R I

LIZA FERSCHTMAN
E I N L E I K A R I

For information in English about  
tonight’s programme, please visit  
the Iceland Symphony Orchestra  
website: en.sinfonia.is

Í dagskrárbæklingi var kynnt að í kvöld yrði frumflutt
verkið Benthos eftir Maríu Huld Markan Sigfúsdóttur.

Því miður gat ekki orðið af því, en þess í stað verður
flutt verkið Elysium eftir Sami Moussa

Finnski hljómsveitarstjórinn Osmo Vänskä er íslenskum 
tónlistarunnendum að góðu kunnur í gegnum starf sitt með 
Sinfóníuhljómsveit Íslands. Hann var aðalstjórnandi hljómsveitar
innar árin 1993–96, aðalgestastjórnandi hennar 2014-19 og hefur 
verið heiðursstjórnandi frá 2017.  Vänskä er klarínettuleikari og 
starfaði sem slíkur við fílharmóníusveitirnar í Turku og Helsinki á 
árunum 1971-1982. Hann lærði hljómsveitarstjórn við Sibeliusar-
akademíuna og hlaut fyrstu verðlaun í hljómsveitarstjórakeppninni 
í Besançon í Frakklandi árið 1982. Í framhaldi af því vann hann 
sér sess sem afburða hljómsveitarstjóri, meðal annars með 
Sinfóníuhljómsveitinni í Lahti, þar sem hann var aðalstjórnandi í tvo 
áratugi, BBC-hljómsveitinni í Skotlandi og Sinfóníuhljómsveitinni 
í Minnesota en hann var aðalhljómsveitarstjórnandi sveitarinnar 
á árunum 2003 – 2022 og er nú heiðurshljómsveitarstjóri hennar. 
Vänskä vakti mikla eftirtekt fyrir starf sitt með sveitinni en hann 
stýrði hljómsveitinni í rómuðum hljóðritunum á öllum sinfóníum 
Beethovens, Sibeliusar og Mahlers sem út komu hjá BIS-útgáfunni.  
Osmo Vänskä hefur verið fastagestur hjá fremstu hljómsveitum 
austan hafs og vestan. Má þar nefna fílharmóníusveitirnar í New 
York og Los Angeles, Cleveland- og Fíladelfíu-hljómsveitirnar, 
sinfóníuhljómsveitirnar í Boston, Chicago og San Francisco, 
Berlínarfílharmóníuna, helstu hljómsveitir Lundúnaborgar, 
Fílharmóníusveit Vínarborgar, Concertgebouw-hljómsveitina í 
Amsterdam og Gewandhaushljómsveitina í Leipzig. Hann var á 
árunum 2020-2023 aðalhljómsveitarstjóri Fílharmóníusveitarinnar í 
Seoul í Suður-Kóreu.

Osmo Vänskä heimsótti Sinfóníuhljómsveit Íslands síðast í 
janúar á þessu ári þegar hann stjórnaði m.a. frumflutningi 
á nýjum fiðlukonsert eftir Þórð Magnússon í flutningi 
Ara Þórs Vilhjálmssonar.

OSMO VÄNSKÄ 
HLJÓMSVEITARSTJÓRI

Hollenski fiðluleikarinn Liza Ferschtman hefur komið víða 
við á glæstum ferli sínum sem fiðluleikari. Hún er fædd og 
uppalin í Hollandi, dóttir rússneskra innflytjenda sem bæði voru 
atvinnutónlistarfólk. Tónlistarhæfileikar hennar komu snemma 
í ljós og þegar hún var loks búin að ákveða að fiðlan væri sitt 
hljóðfæri fleygði henni fram undir handarjaðri Herman Krebbers við 
Konservatoríið í Amsterdam. Þegar hún var aðeins 17 ára gömul bar 
hún sigur úr býtum í hollensku fiðlukeppninni. Hún lærði síðar við 
Curtis stofnunina í Fíladelfíu í Bandaríkjunum hjá Idu Kavafian og 
síðar hjá David Takeno við Guildhall skólann í London.

Liza er þekkt fyrir áhuga sinn á fjölbreyttri tónlist og flytur 
jöfnum höndum eldri tónlist sem nýrri; allt frá barokktónlist til 
fjölbreyttra samstarfsverkefna með tónskáldum samtímans. 
Hún hefur komið fram sem einleikari með mörgum af þekktustu 
hljómsveitum heims líkt og Sinfóníuhljómsveitinni í San Francisco, 
Fílharmóníuhljómsveitinni í Helsinki og Hátíðarhljómsveitinni í 
Budapest og unnið með stjórnendum líkt og Ivan Fisher, John 
Storgårds, Elias Grandy og Stephene Denève.

Liza hefur einnig getið sér gott orð sem flytjandi einleiksverka og oft 
fengist við stórar áskoranir á því sviði. Hún er þekkt fyrir túlkun sína 
á einleikssónötum og partítum J. S. Bachs og jafnvel flutt þær allar 
á einum og sömu tónleikunum.

Liza hefur og vakið athygli sem skipuleggjandi tónlistarhátíða 
og stórra samstarfsverkefna. Sem mikil áhugamanneskja 
um danslistina hefur hún unnið mikið með dansflokknum 
LeineRoebana, sem og hollenska þjóðarballettinum. Hún var 
listrænn stjórnandi Kammertónlistarhátíðinni í Delft í Hollandi frá 
2007 – 2021 og óx hátíðinni verulega fiskur um hrygg í stjórnartíð 
hennar. Hún hlaut hollensku tónlistarverðlaunin árið 2006 og hún 
hlaut einnig hina hollensku heiðursorðu Oranje-Nassau fyrir störf 
sín í þágu tónlistar árið 2021. 

Þetta er í fyrsta sinn sem Liza Ferschtman kemur fram með 
Sinfóníuhljómsveit Íslands, en á morgun, föstudag, heldur 
hún einleikstónleika í Norðurljósum þar sem hún leikur tónlist 
eftir J.S. Bach.

LIZA FERSCHTMAN
EINLEIKARI

Samy Moussa (1984) hefur skipað sér á bekk með fremstu tón
skáldum samtímans og hafa verk hans verið flutt af mörgum 
af þekktustu sinfóníuhljómsveitum heims. Moussa er fæddur 
og uppalinn í Montreal í Kanada og lauk þar grunnnámi sínu í 
tónsmíðum. Hann fluttist þá til München og nam tónsmíðar við 
tónlistarháskólann í München hjá Mattias Pintscher og Pascal 
Dusapin. Moussa er nú búsettur í Berlín.

Tónverkið Elysium var pantað af Fílharmóníuhljómsveit Vínarborgar, 
Sinfóníuhljómsveitinni í Vancouver, Tónlistarhátíðinni í  Lanaudière, 
Quebec, Kanada, Konunglegu skosku þjóðarhljómsveitinni 
og Sinfóníuhljómsveit BBC í Skotlandi. Verkið var frumflutt 
af Fílharmóníuhljómsveit Vínarborgar undir stjórn Christian 
Thielemann í september 2021 og hlaut fádæma góðar viðtökur. 
Verkið Elysium, eða Sæluvellir, er byggt á hugmyndum gríska 
heimspekingsins Empedóklesar um hið fyrirheitna land, sem gat 
beðið allra sem iðkuðu góða siði og heiðvirt líf. Nokkuð mannvænni 
sýn en birtist síðar í ritum Hómers, þar sem Sæluvellir voru fráteknir 
fyrir hetjur og þá sem guðunum voru þóknanlegir. Tónlist Moussa 
í Elysium er stór og umfangsmikil, hún byggir ekki endilega á 
stefjum eða laglínum, heldur reiðir sig frekar á blæbrigði og 
áberandi styrkleikabreytingar. Verkið hefst á áhrifamiklum B-dúr 
hljómi í strengjunum sem svignar hægt, fram og til baka um leið 
og að kalla fram sterkar myndir ljóss og skugga. Verkið líður áfram, 
stundum líkt og það sé nær kyrrstætt, en alltaf kraumar einhver 
hreyfing í hljómsveitarvefnum sem dregur okkur áfram þar til að 
markinu er náð með liggjandi hljómi, sem við könnumst við frá 
upphafinu. Elisyum er sannarlega tónlist 21. aldar með ríka áherslu 
á litbrigði og vandaða hljómsveitarútsetningu en á sama tíma 
sækir það greinilega fyrirmyndir til fortíðar; hinna stóru rómantísku 
hljómsveitarverka Bruckners og Richard Strauss þegar litbrigði 
hljómsveitanna voru nýtt til fullnustu.

SAMY MOUSSA
ELYSIUM

TÓNLISTIN OG SÍ 
Þetta er í fyrsta sinn sem tónlist 
Samy Moussa hljómar í flutningi SÍ.

Ferill fárra tónskálda hefur verið jafn samþættur stjórnmálasögunni 
en ævi og störf Dmítríjs Shostakovitsj (1906 – 1975). Ferill hans 
var oft á tíðum líkastur línudansi þar sem verkum hans var 
ýmist hampað af stjórnvöldum, eða þeim útskúfað. Þannig var 
einmitt staðan árið 1947 þegar Shostakovitsj hóf að skrifa fyrsta 
fiðlukonsert sinn. Árinu áður höfðu stjórnvöld kynnt nýja stefnu í 
menningarmálum kennda við ráðamanninn Andrej Zhdanov. Þar 
var lagt blátt bann við allri list sem ekki hefði jákvæða skírskotun 
til samfélagsins. List sem féll ekki í þann flokk var skilgreind 
sem formalismi; hún var bönnuð og höfundar hennar útilokaðir. 
Shostakovitsj hafði ákveðið að semja fiðlukonsert fyrir vin sinn 
og samlanda, David Ojstrakh, en lagði raddskrána fljótt til hliðar í 
ljósi aðstæðna. Konsertinn var ekki frumfluttur fyrr en eftir dauða 
Stalíns og afnáms Zhdanov-tilskipunarinnar, í októbermánuði 
1955. Fiðlukonsertinn er stór í sniðum, í fjórum þáttum líkt og 
sinfónía. Hann er jafnframt hlaðinn miklum tilfinningum sem 
er spennandi að reyna að lesa í vegna hinnar sérstöku sögu 
konsertsins. Ojstrakh sagði einleikspartinn vera líkt og rullu í 
Shakespeare-leikriti, sem er ágæt lýsing á hlutverki fiðlunnar 
sem sveiflast á milli innhverfrar einræðu, satíru, sorgar og andófs.                                                 
Konsertinn hefst á Næturljóði þar sem fiðlan svífur hátt yfir 
dökklitum strengjagrunni í innilegri hugleiðingu. Ojstrakh talaði um 
þennan þátt sem kafla bældra tilfinninga og það má til sannsvegar 
færa. Annar þátturinn, Scherzo, er andstaða fyrsta kaflans, fullur 
af kaldhæðni og ágengri hrynjandi. Þar má einnig finna fangamark 
Shostakovitsj, D-eS-C-H, fólgið í stefjaefninu, líkt og tónskáldið 
vilji ítreka þrautseigju sína: Hann ætlaði ekki að gefa neitt eftir. 
Þriðji þátturinn, Passacaglia er þungamiðja konsertsins, röð 
alvöruþrunginna tilbrigða ofan á 17 takta bassalínu, sem endurtekin 
er í sífellu með vaxandi spennu. Passacaglian nær hámarki sínu 
þegar að við heyrum einleiksfiðluna leika bassa stefið í áttundum 
á meðan bassar og selló leika eitt tilbrigðanna. Bassalínan leysist 
smám saman upp og fiðlan leiðir okkur inn í langa og tilkomumikla 
einleikskadensu sem, líkt og fyrri kafli, byggist upp í spennu og 
hraða þar til að við þeytumst inn í lokaþátt konsertsins, Burlesque. 
Lokaþátturinn er hraður, ákafur og kraftmikill; hálfgerð eldræða 
einleiksfiðlunnar. -Hér skal engum hlíft.

DMÍTRÍJ SHOSTAKOVITSJ
FIÐLUKONSERT NR. 1

TÓNLISTIN OG SÍ 
Fiðlukonsert nr. 1 eftir Shostakovitsj 
hefur hljómað fjórum sinnum áður 
á tónleikum Sinfóníuhljómsveitar 
Íslands. Fyrst árið 1977 þegar 
Pina Carmirelli lék konsertinn 
undir stjórn Jean-Pierre 
Jaquillat, en eftir það hafa 
einleikaranir verið íslenskir: Una 
Sveinbjarnardóttir lék konsertinn 
sem hluta af einleikaraprófi sínu 
frá Tónlistarskólanum í Reykjavík 
árið 1995 undir stjórn Bernharðs 
Wilkinsonar. Ari Þór Vilhjálmsson 
lék konsertinn árið 2011 undir stjórn 
Baldurs Brönnimanns og Sigrún 
Eðvaldsdóttir ári síðar þar sem 
Pietari Inkinen stýrði hljómsveitinni.

Sergej Prokofíev (1891-1953) var, líkt og samlandi hans 
Shostakovitsj, eitt af höfuðtónskáldum fyrri hluta 20. aldar. Hann 
samdi tónlist af ýmsum toga og af fjölbreyttum stíltegundum: 
Kristaltæra nýklassík, ágenga, framsækna tónlist og ómblíða, 
sönghæfa lýrík. Hann yfirgaf heimalandið fljótlega eftir byltinguna 
1917 og freistaði gæfunnar sem tónskáld, píanóleikari og 
hljómsveitarstjóri; fyrst í Bandaríkjunum en síðar í Frakklandi 
og Þýskalandi. Kreppan mikla (1929-39) hafði mikil áhrif á feril 
Prokofíevs og draum hans um að verða farsælt tónskáld. Hann vildi 
ekki þurfa að hafa í sig og á með píanóleik og hljómsveitarstjórn, 
heldur þráði hann að geta einbeitt sér að tónsmíðunum, sér í lagi á 
sviði óperugerðar. Hann fór því að líta hýru auga til heimahaganna 
í Sovétríkjunum og fluttist til baka árið 1936. Þar biðu hans ýmis 
tækifæri á sviði tónsmíða, en einnig ströng ritskoðun með sínum 
boðum og bönnum. Eftir innrás Þjóðverja í Sovétríkin í júní 1941 
höfðu stjórnvöld minni áhyggjur af því hvernig tónlist hljómaði og 
því losnaði um listrænar hömlur Prokofíevs og tónlistin varð aftur 
hans eigin.  Á þessum árum verða til tónverk eins og balletinn um 
Þyrnirós, fimmta sinfónían og hans stærsta verk, óperan Stríð og 
friður eftir bók Leo Tolstojs. 

Árið 1946 birtist hin afdrifaríka menningarstefna sem kennd var við 
Andrej Zhdanov. Í fyrstu beindist hún að fréttamiðlum, en með síðari 
viðbótum teygði hún anga sína yfir fleiri svið lista og menningar. 
Árið 1948 var komið að tónlistinni og á ráðstefnu í febrúar það 
ár voru 6 tónskáld sett á svartan lista fyrir að „afneita lögmálum 
klassískrar tónlistar“ og stunda „formalisma“. Meðal þeirra voru þeir 
Shostakovitsj, Prokofíev og Khatsjatúrjan. Alls voru 8 tónverk eftir 
Prokofíev sett á svarta listann, en óttinn við yfirvöld gerði það að 
verkum að nær enginn þorði að flytja verk hans opinberlega. Þessi 
slaufun á tónlist Prokofíevs hafði mikil áhrif á fjárhag hans og heilsu. 
Hann dró sig að miklu leyti í hlé, en hélt þó áfram að semja tónlist 
fyrir sig, vini sína og framtíðar hlustendur. Hann lést þann 5. mars 
1953, sama dag og Stalín.  Andlát hans og útför fór fram hjá flestum 
nema hans allra nánustu. 

SERGEJ PROKOFÍEV
SINFÓNÍA NR. 6 Í  ES-DÚR OP. 111

TÓNLISTIN OG SÍ 
Þetta er aðeins í þriðja sinn sem 
6. sinfónía Prokofíevs er flutt 
af Sinfóníuhljómsveit Íslands. 
Úrúgvæski hljómsveitarstjórinn 
Carlos Kalmar stjórnaði 
fyrsta flutningnum árið 2006 í 
Háskólabíói, en Pietari Inkinen 
stýrði flutningi hennar árið 2014.

Sjötta sinfónían var samin á árunum 1945-1947 og markar á vissan 
hátt lok blómaskeiðs Prokofíevs sem tónskálds, áður en að kúgun 
Zhdanovs-tímabilsins hófst. Sinfónían hefur nokkuð dökkt yfirbragð 
og bjartýnin, sem var eitt af skilyrðum yfirvalda fyrir samþykki, er 
ekki fyrirferðamikil í tónlistinni. Prokofíev sagði sinfóníuna vera 
til minningar um fórnarlömb stríðsins: „Við fögnum nú glæstum 
sigri, en öll berum við sár sem ekki munu gróa...þau mega aldrei 
gleymast.“ 

Fyrsti þátturinn, Allegro moderato, hefst á ágengu lúðra„gjammi“ 
áður en strengirnir kynna megin stef þáttarins, sem einkennist 
af áberandi stökkum í laglínunni. Í öðrum hluta þáttarins fær 
stefið á sig mun ákafara yfirbragð, næstum eins og hergöngulag. 
Lokahlutinn er kyrrlátari, hefst með fallegu hornsólói sem gæti talið 
okkur trú um að allt sé yfirstaðið, en hergöngulagið er aldrei langt 
undan. Annar þáttur sinfóníunnar, Largo, hefst á angistarfullum 
hljómi, þar sem hæstu tónar tréblásaranna nísta í gegnum merg og 
bein. Hlýlegt strengjastef losar um spennuna og tónlistin fær á sig 
nokkuð rómantískan blæ, en það er alltaf eins og einhver dulin ógn 
búi undir fallegu yfirborðinu. Vísanir í hergöngulag fyrsta þáttarins 
og tilvitnun í upphafshljómana undirstrika þessa tilfinningu. Kaflinn 
fjarar út og lýkur á fallegum, tandurhreinum dúr hljómi. Í upphafi 
lokaþáttar sinfóníunnar, Vivace, er líkt og við séum komin út á græna 
engið með Pétri og úlfinum. Sólbjart dansandi stef í strengjum og 
klarínettu boðar bjartari tíma, en dans hrynjandin verður smám 
saman ákafari og stefin fá á sig ágengari blæ þar til að tónlistin 
virðist æða áfram skeytingarlaus um allt og alla.  Eftir að fagott og 
bassaklarínetta leiða okkur saman út úr æsingnum tekur við kyrrlátt 
endurlit til fyrsta þáttar sem rís svo upp í sársaukafulla upphafstóna 
annars þáttar. Verkinu lýkur svo með kraftmiklum kóda.

Tryggvi M. Baldvinsson 

Á DÖFINNI
LIZA FERSCHTMAN            
LEIKUR BACH 
EINLEIKSTÓNLEIKAR Í NORÐURLJÓSUM FÖSTUDAGUR 14. NÓVEMBER  KL. 18:00

Sónötur og partítur J. S.Bachs fyrir einleiksfiðlu eru tvímælalaust 
meðal hápunkta fiðlubókmenntanna og hér tekst hollenski 
fiðluleikarinn og einleikarinn frá kvöldinu áður, Liza Ferschtman, 
á við tvær þeirra: Sónötu nr. 2 BWV 1003 og hina margslungnu 
partítu nr. 2 BWV 1004. Í verkunum birtist fiðlan sem fjölradda 
hljóðfæri og hinn þéttofni vefur Bachs gerir oft gríðarlegar kröfur til 
hljóðæraleikarans. Lokaþáttur partítunnar, Sjakonna, er af mörgum 
talin ein mikilfenglegasta tónsmíð sögunnar.

AÐVENTUTÓNLEIKAR
FIMMTUDAGUR 4. DESEMBER KL. 19:30

Einn af þekktustu stjórnendum samtímans á sviði tónlistar frá 
barokk- og klassíska tímanum, Fabio Biondi, stýrir hljómsveitinni í 
efnisskrá sem inniheldur margar þekktar perlur úr tónbókmenntum 
fyrri tíma. Einleikari tónleikanna er óbóleikarinn Julia Hantschel, 
leiðari óbódeildar Sinfóníuhljómsveitarinnar og leikur hinn gullfallega 
óbókonsert í d-moll eftir Johann Sebastian Bach.

JÓLATÓNLEIKAR
LAUGARDAGUR & SUNNUDAGUR 13. & 14. DESEMBER KL. 14:00 & 16:00

Jólatónleikar Sinfóníuhljómsveitar Íslands hafa um árabil 
notið mikilla vinsælda meðal gesta á öllum aldri. Á þessum 
hátíðlegu fjölskyldutónleikum hljóma sígildar jólaperlur og 
klassísk jólaævintýri sem koma öllum í hið sanna jólaskap. Að 
vanda stíga margir ungir listamenn sín fyrstu spor á þessum 
tónleikum, jafnt einleikarar, dansarar sem og kórar. Einsöngvarar 
í ár eru jazzsöngvararnir Kristjana Stefánsdóttir og Einar 
Örn Magnússon og Kolbrún Völkudóttir syngur á táknmáli.                                                                    
Þetta eru sannarlega tónleikar fyrir jólabörn á öllum aldri.

SINFÓNÍUHLJÓMSVEIT 
ÍSLANDS 

AÐALHL JÓMSVEITARSTJÓRI  
OG LISTRÆNN STJÓRNANDI  
Eva Ollikainen

FRAMKVÆMDA- OG 
SKRIFSTOFUTEYMI
Guðni Tómasson
framkvæmdastjóri
Valdís Þorkelsdóttir
viðburða- og skipulagsstjóri
Hrafnhildur Árnadóttir Hafstað
verkefnastjóri viðburða
Hjördís Ástráðsdóttir
fræðslustjóri
Tryggvi M. Baldvinsson
listrænn ráðgjafi
Jökull Torfason
verkefnastjóri dagskrágerðar

Margrét Ragnarsdóttir
markaðs- og kynningarstjóri
Kristín Björg Björnsdóttir
markaðsfulltrúi
Dagrún Hálfdánardóttir
mannauðsstjóri
Svanhvít Hrólfsdóttir
fjármálastjóri
Kristbjörg Clausen
nótnavörður
Althea Wetter
umsjónarmaður nótna
Sigþór J. Guðmundsson
verkefnastjóri sviðs- 
og tæknimála
Björk Björgúlfsdóttir
sviðsmaður

STJÓRN SÍ
Sigurður Hannesson
formaður stjórnar
Jóhanna Ýr Jóhannsdóttir
Margrét Pálmadóttir
Emil Friðfinnsson
Ragnar Jónasson

1. FIÐLA
Una Sveinbjarnardóttir 
Gerður Gunnarsdóttir
Zbigniew Dubik 
Pálína Árnadóttir
Joanna Bauer
Margrét Kristjánsdóttir 
Emma Garðarsdóttir
Andrzej Kleina
Laura Liu
HildigunnurHalldórsdóttir 
Geirþrúður Ása Guðjónsdóttir Skelton
Lin Wei
Olga Björk Ólafsdóttir
Laufey Jensdóttir

2. FIÐLA
Gunnhildur Daðadóttir 
Helga Þóra Björgvinsdóttir
Pia Sundroos
Margrét Þorsteinsdóttir
Kristján Matthíasson
Ingrid Karlsdóttir 
Þórdís Stross
Justyna Bidler
Sólrún Ylfa Ingimarsdóttir
Hekla Finnsdóttir
Ólöf Þorvarðsdóttir
Sólveig Steinþórsdóttir

VÍÓLA 
Þórunn Ósk Marinósdóttir
Rita Porfiris
Herdís Anna Jónsdóttir
Fidel Atli Quintero Gasparsson
Guðbjartur Hákonarson
Sarah Buckley
Þórarinn Már Baldursson
Kathryn Harrison
Svava Bernharðsdóttir
Guðrún Hrund Harðardóttir 

SELLÓ
Sigurgeir Agnarsson
Steiney Sigurðardóttir
Bryndís Halla Gylfadóttir 
Urh Mrak
Margrét Árnadóttir
Hrafnkell Orri Egilsson
Guðný Jónasdóttir 
Bryndís Björgvinsdóttir

BASSI
Xun Yang
T.C. Fitzgerald
Jacek Karwan 
Richard Korn
Hávarður Tryggvason
Þórir Jóhannsson

FLAUTA
Rafael Adobas
Áshildur Haraldsdóttir
Caterina Compagno

ÓBÓ
Julia Hantschel 
Matthías Nardeau
Peter Tompkins

KLARÍNETT
Artūrs Perts
Finn Schofield
Rúnar Óskarsson
Grímur Helgason 

FAGOTT
Clara Manaud
Bryndís Þórsdóttir
Brjánn Ingason

HORN
Stefán Jón Bernharðsson
Justin Mange
Emil Friðfinnsson
Yi-Ling Shih 
Jason Friedman

TROMPET
Zach Silberschlag
Einar Jónsson  
Eiríkur Örn Pálsson 
Ingibjörg Ragnheiður Linnet

BÁSÚNA
Jón Arnar Einarsson
Sigurður Þorbergsson

BASSABÁSÚNA
David Bobroff

TÚBA
Itamar Elis

HARPA
Katie Buckley

PÍANÓ
Liam Kaplan

PÁKUR
Soraya Nayyar

SLAGVERK
Marco Santos
Frank Aarnink
Steef van Oosterhout
Alejandro Martínez



20. NÓVEMBER KL. 19:30 
ELDBORG HARPA

TOMÁŠ HANUS
HLJÓMSVEITARSTJÓRI

GUIDO SANT‘ANNA
EINLEIKARI

Á þessum kraftmiklu tónleikum heimsækjum  
við fiðlukonsert Jean Sibelius annars vegar og  
3. sinfóníu Beethovens hins vegar.
 
Brasilíska ungstirnið Guido Sant’Anna bar sigur  
úr býtum í Fritz Kreisler fiðlukeppninni 2022 
og heimsækir nú Ísland í fyrsta sinn. Hann leikur 
einleik í hinum safaríka fiðlukonsert Jean Sibelius. 
Á seinni hluta tónleikanna verður Hetjusinfónían 
flutt eins og hún er oft kölluð, undir stjórn aðal-
gestastjórnanda Sinfóníunnar, Tomáš Hanus. 
Verkið markaði þáttaskil á ferli Beethovens og  
í tónlistarsögunni allri.

MIÐASALA Í HÖRPU OG Á SINFONIA.IS


